
ТАҚРИЗ
ба автореферати Ҳукматов Давлатҷон Ҷамшедович дар мавзуи 
«Рушди низоми назорати дохилй дар раванди идоракунии фаъолияти 
корхонаҳои кишоварзй» (дар мисоли Ҷумҳурии Тоҷикистон), ки 
барои дарёфти дараҷаи илмии номзади илмҳои иқтисодӣ аз рӯйи 
ихтисоси 08.00.08 - Баҳисобгирии муҳосибй ва аудит.

Имрӯз яке аз самтҳои афзалиятноки сиёсати иқтисодиву иҷтимоии 
давлатро сиёсати баҳисобгирии муҳосибӣ ва назорати дохилй ташкил 
медиҳад. Дуруст ба роҳ мондани баҳисобгирии муҳосибӣ ва назорати дохилй 
дар низоми идоракунии фаъолияти корхонаҳои кишоварзй омили муҳими 
таъмини истифодаи сарфакоронаи захираҳои моддӣ - истеҳсолии хоҷагӣ ва 
таъмини самаранокии иқтисодиёти кишоварзй ба ҳисоб меравад.

Тавре амалияи ҷаҳонӣ нишон медиҳад, ки дар доираи равишҳои 
гуногуни таъмини рушди устувори соҳаҳои кишоварзй мавҷудияти захираҳои 
моддӣ, меҳнатй ва молиявию қарзӣ ташкили самараноки баҳисобгирии 
муҳосибӣ ва назорати дохилии раванди самаранокии истифодаи онҳо дар 
ҷараёни идоракунии истеҳсолоти кишоварзй омили муҳими стратегии 
тағйироти сохторӣ ба беҳтаргардонии ҳолати иқтисодиёт, нишондиҳандаҳои 
иқтисодии сатҳи зиндагии аҳолии деҳот нигаронида шудааст.

Илова аз ин, дар шароити муносибатҳои нави бозаргонӣ вазифаҳои 
сиёсати аграрӣ васеъ мешавад, ки онҳо ҳам ба рушди қувваҳои 
истеҳсолкунандаи кишоварзй, ҳам ба ташаккул ва рушди шаклҳои нави 
муносибатҳои истеҳолӣ алоқаманд буда, ин тавассути рушди шаклҳои 
гуногуни назорати дохилй такмил дода шуда, барои пешгирй кардани ҳар гуна 
хароҷотҳои ғайримақсаднок, дуруст муайян кардани арзиши аслии маҳсулот 
ва таъмини дараҷаи фоидаи нақшавй мусоидат мекунад. Ҳамаи ин гуфтаҳо 
мубрамии мавзуи диссертатсиониро дар ин самт собит менамоянд.

Дар автореферат дида мешавад, ки диссертатсияи Ҳукматов Д.Ҷ. дар 
сатҳи баланди илмӣ анҷом дода шудаанд. Дар расми 2 (саҳ. 10) ахамияди 
вазифаи назоратӣ дар низоми идоракунии корхона оварда шудааст ва дар он 

тавре дида мешавад ташкили назорат ин пеш аз ҳама, расидан ба ҳадафҳои 
гузошташуда ва дуруст қабул намудани қарорҳои муфиди идоракунй равона 
карда мешавад. Инчунин, дар натиҷаи таҳқиқот муаллиф муайян намудааст, 
ки баҳисобгирии муҳосибӣ ҳамчун вазифаи идоракунй дар таъмини иттилооти 
воқеӣ оид ба фаъолияти молиявию хоҷагидорӣ нақши муассир дорад.

Саҳми дигари муҳим ин мавқеи назорати дохилиро дар низоми 
идоракунии корхонаҳои кишоварзӣ бо тарҳи дар расми 4 (саҳ. 14) 
овардашудаи муаллиф тавсиф кардан мумкин аст, инчунин, амсилаи 
робитаҳои иттилоотй ба тобеияти низомҳо ва зернизомҳои алоҳида дар 
раванди идоракунии корхонаҳои кишоварзӣ (саҳ. 17) ва таҳияи методикаи 
ҳисобкунии самаранокӣ ва арзёбии сифат (саҳ. 22) мебошад, ки тадқиқоти 
комплексии унвонҷуро дар ин самт инъикос менамояд.

Аз ин ҷо метавон чунин хулоса кард, ки таҳқиқоти диссертатсионии 
Ҳукматов Д.Ҷ. аҳамияти муайяни илмй дорад, чунки он имконияти 
истифодашавандагӣ доштани натиҷаҳои таҳқиқот барои ҳалли масоили рушду 
такмили низоми назорати дохилй дар раванди идоракунии фаъолияти 
корхонаҳои кишоварзии Ҷумҳурии Тоҷикистон зоҳир мегардад. Пешниҳод ва 
тавсияҳое, ки дойр ба такмилдиҳӣ ва рушди низоми назорати дохилй аз 
ҷониби муаллиф пешниҳод гардидааст, корхонаҳои кишоварзии мамлакат 
метавонанд дар раванди фаъолияти хеш истифода намоянд.

Умуман, диссертант дар рисолаи илмии худ тавонистаааст, ки ҷанбаҳои 
калидии низоми назорати дохилй дар идоракунии корхонаҳои кишоварзиро 
мавриди муҳокима қарор диҳад. Муаллиф таҳқиқоти илмиро бо риояи тамоми 
талаботи иҷроиши он ба итмом расонидааст, ки дорой аҳамияти илмй ба ҳисоб 
меравад.

Ба диссертатсияи Ҳукматов Д.Ҷ. мусбӣ баҳо дода, ба ақидаи мо як қатор 
камбудиҳо дар кор дида мешаванд:

1. Мавзуи интихобнамудаи муаллиф хеле васеъ ба ҳисоб меравад, аз 
ин рӯ, дар таҳқиқоти минбаъда васеъ намудани объект пеш меояд.

2. Дар автореферат ҷадвали 3 таснифи нишондиҳандаҳои арзёбии 
самаранокии низоми назорати дохилй дар корхонаи кишоварзй 
оварда шудааст, аммо дар корхонаи мушаххас таъсири онро ба 
самаранокии раванди фаъолият наовардааст.

Бояд қайд намуд, ки камбудӣ ва норасоиҳои дар боло зикргадида,

пешниҳод барои хуб ва васеъ шудани доираи таҳқиқот оварда шуда, онҳо 
ислоҳшавандаанд ва характери тавсиявӣ доранд. Мавриди зикр аст, ки ин 
камбудиҳо ба мазмуни асосии кори илмӣ монеа шуда наметавонанд.

Автореферат ва мақолаҳои чопшудаи муаллиф сохтори диссертатсиаро 
ба пуррагӣ дар бар мегирад.

Дар маҷмуъ, автореферата пешниҳодшуда нишон медиҳад, ки 
диссертатсия Ҳукматов Давлатҷон Ҷамшедович мантиқан ба итмомрасида 
ҳисобида шуда ба талаботи бандҳои 31, 33, 34, 35 - и “Тартиб додани 
дараҷаҳои илмӣ” мутобиқ ва ҷавобгуй буда, муаллифи он сазовори дарёфти 
дараҷаи илмии номзади илмҳои иқтисодӣ аз рӯйи ихтисоси 08.00.08 - 
Баҳисобгирии муҳосибӣ ва аудит мебошад.

